
   Урамра халь çанталăк киревсĕр,

Вут çунать çеç ачашшăн, илемлĕ.

Черене лăплантартăр киленĕç,

Шурă юрĕ çусассăн та темлĕн.

 

Çил-тăман ахăрсан çут сӳнтерчĕç,

Эс вара... Эс тата та илемлĕ...

Шĕл кăвар вучахра çук çĕтеймĕç

Туйăмсем — кĕлеткӳ сан черченкĕ...

 

Ăсатса эп сана чăп чуп тăвăп,

Эс ан кайччĕ — çанталăкĕ путсĕр... 

Кирлĕ мар тăхăнма хура тăлăп —

Шурă тум килĕшет сана шутсăр!

 

Вучахра ак кăвайт кăварланĕ, 

Çĕр улми пĕçерме унта пулĕ...

Эп хăяр, ак, кăçал тăварланă...

Эс юлсамччĕ — çăвать шурă юрĕ...

  